
Question orale déposée par Mme Marie-Claude BRANCA 

 au nom du groupe « Core in Fronte » 

 

 
OBJET : SUSTEGNU À L’IMPIEGATI DI U « CREDIT AGRICOLE » E RIALTÀ DI U 

SISTEMA BANCARIU IN CORSICA 

 
Qualchi ghjorna fa , l’impiigati di u « Crédit Agricole » hani dicisu di metta in ballu un 
muvimentu cullittivu di prutistazioni. 

A so rivindicazioni : u ricusu di veda sta banca assurbita da una trasformazioni strutturali e di 
gistioni à prò di u rughjonu francesi « PACA ». 
 
Ci volli à suttulinià chi u « Crédit Agricole » hè a sola banca corsa à avè a so propria cascia. 
Si pò suppona chi sta strughjitura pruvucarà una ruttura suciali, una rimissa in causa di 
l’acquisti suciali, e u priculu di veda spariscia un puteri tarrituriali di dicisioni. 
 
A rialtà di a reta bancaria in Corsica hè cunisciuta. L’avemu missa in rilievu d’aostu 2025 
quandu ‘emu uccupatu in tutt’a Corsica parechji banchi. Participighjani par a maiò parti à u 
spussessu immubiliariu e fundiariu, sott’à l’ordini strategichi di i so centri dicisiunali basati in 
Francia. 
 
Par contu nosciu, tinindu contu di a situazioni attuali di dipindenza di l’ecunumia corsa, ùn 
puddemu accittà chi i banchi rinforzini sta pulitica di suttumissioni finanziaria, incù fondi 
d’invistimenti vinuti d’altrò. 
 
A tarra corsa un hè tarra di spiculazioni. Porta un Populu in brama di custruì u so avvena. 
 
Allora femu sti dumandi : 
 

- Chi cunteti di fà par assicurà i 430 impiegati di u « Crédit Agricole » in mubilisazioni 
di u mantinimentu di a sedia dicisiunala e par una cascia tarrituriali autonoma ? 

 
- Tinindu contu chi ci sò dighjà strutturi pubblichi di finanziamentu comu a « Cadec » e 

a Banca di i Tarritori, chi riflissioni aveti oghji par rinfurzà un funziunamentu 
strutturatu cummirciali e di ditagli pubblichi ? 



 

 

- Parchì u prughjettu di i soldi corsi, al di là di l’inquadramentu e i custrizzioni di a leggi 
sistemica francesa,un s’hè sviluppatu comu muneta paisana e ancu à u niveddu 
numericu ?  

 
- Parchì ùn dumandà un audit pubblicu nant’a gistioni è u niveddu di i spesi tandu 

ingaghjati par stu prughjettu ? 
 
 
Vi ringraziemu. 

 




